
हो... जिससे तेरा हित होगा । तेरे जीवन का एक-एक क्षण लाखों का जा रहा है; आत्महित के लिये 

उसका उपयोग करके उसे सफल कर | यदि चैतन्यहित की परवाह न की और लक्ष्मी एकत्रित 

करने में ही जीवन बिता दिया तो तेरा जीवन व्यर्थ चला जायेगा... और फिर संसार में अनंत काल 

तक भी ऐसा अवसर नहीं मिलेगा । हित के लिये यह अमूल्य अवसर आया है, इसलिये सावधान 

होकर अपने हित का उद्यम कर । 

  

  

    

  

[--दृष्टोपदेश के प्रवचन से ] 

* 

  

हित का उपदेश 

यह इष्टोपदेश है; आत्मा का हित काहे में है--उसका यह उपदेश है | मोक्षपद आत्मा को 

परम हितरूप है; इसके अतिरिक्त बाह्य संयोगों में आत्मा का सुख नहीं है । 

अज्ञानी जीव बाह्य संयोगों में सुख मानता है; उसे यहाँ समझाते हैं कि भाई | यदि उन 

संयोगों में सुख होता तो तीर्थकर-चक्रवर्ती आदि महापुरुष उस राज्यादि बैभव का परित्याग करके 

क्यों चले जाते ? तीर्थंकर जैसे महापुरुष, संसार के अपार वैभव को छोड़कर साधु बने और 

आत्मसाधना में एकाग्र हुए; क्योंकि उन्होंने संयोग में सुख नहीं देखा; उन्होंने देखा कि आत्मा के 

स्वभाव में ही सुख है | संयोग में तो सुख नहीं है और संयोग की ओर के आश्रय में भी कहीं सुख 

नहीं है, उसमें आकुलता ही है । एक प्रकार की आकुलता दूर नहीं होती, वहाँ दूसरी अनेक प्रकार 

की आकुलता उत्पन्न होती है। 

शिष्य प्रश्न करता है कि--अनुकूल संयोगों का अंत हो जाये और प्रतिकूलता आये, तब तो 

सुख नहीं है, किन्तु जब तक अनुकूल सामग्री का संयोग रहे, तब तक तो सुख है न ? 

  

  

  

  

    

    

 



+ ३२५ आत्मधर्म : १५२ 

उसके उत्तर में आचार्यदेव कहते हैं कि अरे भाई ! संयोग के ओर की तृष्णा, वह दुःखों की 

ही जन्मदात्री है। “मैं चैतन्यतत्त्व हूँ; मुझमें ही मेरा सुख है '--उसे चूककर, परसंयोग में सुखबुद्धि 
करता है, वह मूढ़ता है और वह महान दुःख है । अपना सुख पर में क्‍यों होगा ? आत्मवस्तु स्वयं ही 
सुखस्वरूप है, उसका सुख कहीं बाह्म में नहीं है । 

चैतन्य सम्पदा को चूककर अज्ञानी जीव बाह्य की जड़ सम्पत्ति में सुख मानता है, वह 

मूढ़ता है। भाई, तेरे आत्मा में सर्वज्ञता, अतीन्द्रिय आनन्द आदि सिद्धभगवान जैसा वैभव भरा है, 

उसी में तेरा सुख है। तेरी स्वरूप सम्पदा के निकट चक्रवर्ती के राज्य की सम्पत्ति भी तुच्छ है। 

इसलिये अपनी स्वरूप सम्पदा को पहिचानकर उस ओर उन्मुख होकर, उसका उपभोग कर, उसी 

में तेरा सुख है। प्रभु ! एक बार अंतर में दृष्टि तो कर |! अपने आत्मा का विश्वास तो कर कि मेरा 

आत्मा ही सुखस्वरूप है, उसमें अन्तर्मुख होने में ही मेरा हित है, इसके अतिरिक्त बहिर्मुख वृत्ति में 

कहीं मेरा हित नहीं है। 

अनंत काल में दुर्लभ ऐसा जो मनुष्य जीवन है, उसका अल्पकाल है, वह कहीं नित्य 

स्थायी नहीं रहेगा; तथापि अज्ञानी-अविवेकी जीव बड़ी कठिनाई से प्राप्त हुए उस मनुष्य अवतार 

को विषय-कषायों के हेतु नष्ट कर देता है । आत्मा का हित कैसे हो ? और जन्म-मरण के दु:खों से 

जीव का उद्धार कैसे हो--उसका वह विचार भी नहीं करता । 

अज्ञानी जीव, लक्ष्मी आदि समग्री में सुख मानता है और लक्ष्मी आदि प्राप्त करने के हेतु 

काल गँवाता है । लक्ष्मी कैसे मिले और उसमें कैसे वृद्धि हो--उसी की चिन्ता में जीवन नष्ट करता 

है; किन्तु लक्ष्मी के पीछे इस मनुष्य-जीवन का अमूल्य समय चला जाता है--उसकी उसे परवाह 

नहीं है; इसलिये मनुष्य जीवन की अपेक्षा भी उसे लक्ष्मी की तीत्र तृष्णा है । लक्ष्मी के लिये वह 
जीवन गँवा देता है किन्तु इतना विचार नहीं करता कि अरे | यह जीवन तो चला जा रहा है, मैंने 

अपना क्या हित किया ? मेरा हित कैसे हो--उसका कुछ उपाय करूँ। 

लक्ष्मी आदि विषयों के ममत्व में मूढ़ जीव को कोई संकट दिखाई नहीं देता। दस वर्ष में 

दस लाख रुपये बढ़ गये--ऐसा देखता है, किन्तु जीवन के दस वर्ष व्यर्थ चले गये--यह उसे नहीं 

सूझता | वर्तमान सुविधाओं में इसप्रकार मूर्छित हो गया है कि सिर पर झूमते हुए अनंत जन्म-मरण 

के दुःखों को नहीं देखता । जिसप्रकार चारों ओर फैले हुए घोर जंगल में आग लगी हो; बीच में एक 

ऊँचे पेड़ पर चढ़ा हुआ आदमी उसे देख रहा हो; चारों ओर के हिरन और खरगोश आदि पशु उस 

अग्नि में जल रहे हों, सैंकड़ों जीव भयभीत होकर इधर-उधर भाग रहे हों.... तो वह पेड़ पर बैठा 

हुआ मनुष्य विचार करता है कि इस जंगल के सब जीव आपत्ति में फँसे हैं ।--इसप्रकार दूसरों की 

आपत्ति को देखता है, किन्तु अपनी आपत्ति नहीं देखता है कि--यह जंगल चारों ओर से सुलगता 
आ रहा है और कुछ ही देर में इस पेड़ को भस्म कर देगा |--इसप्रकार अपने ऊपर झूमते हुए संकट 

को नहीं देखता और न उससे बचने का उपाय करता है| उसीप्रकार यह संसाररूपी वन जन्म- 

जरा-मरण के दुःखों से चारों ओर से सुलग रहा है; संयोग-वियोग के राग-द्वेष से जीव दुःखी हो 

रहे हैं.... वहाँ मूढ़ जीव दूसरों की लक्ष्मी आदि का वियोग आँखों से देख रहा है, दूसरों को मरते 
देख रहा है, किन्तु ऐसे ही दुःख अपने ऊपर झूम रहे हैं--उन्हें वह नहीं देखता | लक्ष्मी आदि के 

संयोग से अपने को सुखी मान बैठा है, उसे दुःख भासित नहीं होता । ऐसे जीव को सम्बोधन करते 

हुए श्रीमद्‌ राजचन्दजी कहते हैं कि-- 
“लक्ष्मी अने अधिकार बध्तां शुंवध्युं ते तो कहो ? 

शुं कुटुम्ब के परिवारथी वधवापणुं ओ नय ग्रहो ? 
वधवापणं संसारनुं नरदेहने हारी जवो, 
ओनो विचार नहीं अहो हो! एक पल तमने हवो।' 

अरे जीव ! एक क्षण विचार तो कर कि ' मैं ज्ञानस्वरूप आत्मा हूँ; बाहर की किसी वस्तु से 

मेरी वृद्धि नहीं है । संयोगों की वृद्धि से मेरी वृद्धि नही है; संयोगी वस्तुएँ ही मुझसे पृथक हैं; मेरी 

वृद्धि तो मेरे ज्ञान और आनन्द से है।' संयोगों के बढ़ने से आत्मा की वृद्धि मानना, वह तो मनुष्य देह 

को हार जाने के समान है |-- भाई ! एक क्षण अंतर में ऐसा विचार तो कर ! 

तेरे ज्ञानस्वरूप आत्मा के साथ यह संयोग एकमेक नहीं है । या तो तेरे जीते हुए ही वे तुझे 

छोड़कर चले जायेंगे, अथवा मरते समय तू उन्हें छोड़कर चला जायेगा, इसलिये उनसे भिन्नत्व का 

भान कर | लक्ष्मी, शरीर, स्त्री आदि संयोगों में सुख की मान्यता छोड़ दे और ऐसी प्रतीति कर कि 

सुख तो मेरे चैतन्यस्वरूप आत्मा में ही है। अंतर में संयोग से भिन्नता का विचार कर कि-मेरा 

आत्मा सब से पृथक्‌, अकेला उत्पन्न हुआ है और अकेला ही जायेगा; संसार में भी अकेला ही 

भटकता है और मोक्ष भी अकेला ही प्राप्त करेगा +-इसप्रकार भिन्नता का भान करके अपने आत्मा 

केहित का उपाय सोच ! 

ओआरे रे ! मेरा आत्मा मृत्यु के मुख में खड़ा है । मृत्यु के मुख में पड़े हुए इस जीव को जगत में 

अन्य कोई शरणभूत नहीं है । अपने आत्मा में श्रद्धा-ज्ञान करके स्थिर रहूँ, वही मुझे मृत्यु के मुख से 

बचानेवाला है--वही एक शरणभूत है; इसके सिवा कोई संयोग मुझे शरणभूत नहीं हो 
सकते |--एकबार आत्मा में ऐसा निर्णय करे तो भी कितनी शांति हो जाये | अपने हित का उपाय 

उसके हाथ में आ जाये। 

“जिसप्रकार संयोगों की अनुकूलता में मेरा सुख नहीं है, उसीप्रकार चाहे जैसे प्रतिकूल 

संयोग मुझे दु:ख का कारण नहीं है ।जिसने अनुकूल संयोग में सुख माना, वह प्रतिकूलता में दुःखी 

हुए बिना रही रहेगा, क्योंकि उसकी वृत्ति ही संयोग की ओर है । अनुकूल संयोग कहीं नित्य नहीं 

रहता, वह तो एक क्षणमात्र में बदल जायेगा; इसलिये उसके आश्रय से आत्मा की शांति नहीं है। 

आत्मा का स्वभाव स्वयं सुखस्वरूप है, वह नित्य रहनेवाला है; इसलिये उसी के अवलम्बन से 

आत्मा का हित और शांति है ।'--इसप्रकार पहले हित का उपाय खोजकर उसका निर्णय करना 

चाहिये |--ऐसा संतों का इष्टोपदेश है, संतों ने हित मार्ग का ऐसा उपदेश दिया है । 

ेरे, मेरा हित काहे में है ! अभी तक मैंने अपना हित नहीं किया, किन्तु अहित करके व्यर्थ 

जीवन बिताया; अब मेरा हित कैसे हो ?--इसप्रकार अंतर में आत्महित की जिज्ञासा जागृत होना 

चाहिये | लक्ष्मी में वृद्धि हुई, उसे मूढ़ जीव देखता है, किन्तु आयु कम हुई, उसे नहीं देखता | जहाँ 

मृत्यु का समय आयेगा, वहाँ लक्ष्मी शरणभूत नहीं होगी; वैद्य-डॉक्टर नहीं बचा सकेंगे; कोई 

POSS MA न आयेगा; उस समय तो तुझे अपना आत्मा ही शरणभूत होगा, वही शांति देगा, 

वही तेरे साथ आयेगा, इसलिये आत्मा कया वस्तु है ?--उसकी पहिचान कर | 

[- इष्टोपदेश प्रवचन से | 

आत्मा की लगन 
[ श्री समाधिशतक गाथा ५३ के प्रवचन से ] 

जो आत्मार्थी है, जिसे आत्मा का अनुभव करने की लगन लगी है, उसे बारम्बार 

आत्मस्वरूप की ही भावना करना चाहिये। संतों के पास जाकर उसी का श्रवण, उसी के प्रश्न, 

उसी की चर्चा, उसी की इच्छा-भावना करना चाहिये | उसी में तत्पर और उत्साहित होकर, उसी 

का आदर करना चाहिये और उसी में श्रद्धा-ज्ञान को लगाना चाहिये |--इसप्रकार सब तरह से 

आत्मस्वरूप के अनुभव का प्रयत्न करने पर अवश्य उसकी प्राप्ति होती है। अंतर में जब ऐसा 

प्रयत्न जागृत हो, तभी आत्मा की लगन कही जाती है। 

यहाँ कई बोल कहकर यह बतलाया है कि जिज्ञासु को आत्मस्वरूप के अनुभव की 

आकांक्षा कितनी तीब्र होती है ! जिसप्रकार--इकलौता पुत्र खो गया हो तो वहाँ माता उसे किस- 

किस प्रकार से ढूँढती है ?--और यदि कोई उसका पता बतलाये या मिल जाने की बात कहे तो 

कितने उत्साहपूर्वक सुनती है ? उसीप्रकार जिज्ञासु को आत्मस्वरूप के निर्णय के ऐसी लौ लगी है 

कि बारम्बार उसी का श्रवण, उसी की पृच्छा, उसी की इच्छा, उसी में तत्परता और उसी के विचार 

करता है। जगत के विषयों का रस उसे छूटता जाता है और आत्मा के रस में वृद्धि होती रहती 

है ।--ऐसे दृढ़ अभ्यास से ही आत्मा की प्राप्ति ( अनुभव) होती है । 

जिज्ञासु को आत्मा की कैसी लगन होती है, वह बतलाने के लिये यहाँ माता-पुत्र का 

अच्छा दृष्टान्त दिया है कि--किसी माता का इकलौता पुत्र खो जाये तो वह उसे किस प्रकार दूँढती 

है!! जो भी मिले उससे यही बात कहती है कि 'कहीं मेरा पुत्र देखा है ?' ...जानकारों से यही 
पूछती है कि--' तुम्हें मेरे पुत्र का पता है! !'--एक मिनिट भी उसका पुत्र उसके चित्त से नहीं 

हटता। दिन-रात उसी की प्राप्ति के लिये तीब्र उत्सुकता से झूरती है... उसीप्रकार जिसे 

आत्मस्वरूप की जिज्ञासा जागृत हुई है, वह आत्मार्थी जीव, सत्समागम से उसे ढूँढता है, उसी की 

बात पूछता है कि--' प्रभो | आत्मा का अनुभव कैसा होता है !!' दिन-रात आत्मस्वरूप को प्राप्त 
करने की भावना दिन-रात वर्तती है, एक क्षण भी उसे नहीं भूलता... एक आत्मा की ही लौ-लगन 

लगी है ।ऐसी लगन से दृढ़ प्रयत्न करने पर अवश्य आत्मा का अनुभव होता है; इसलिये वही करने 

योग्य है ।--ऐसा आचार्यदेव का उपदेश है । 

  

  

  

  

  

  

  

  

  

  

  

  

  

  

  

  

 



: BR: आत्मधर्म : १५२ 

“रुचि अनुयायी वीर्य '--अर्थात्‌ जिसे आत्मा की सच्ची रुचि और आरकॉक्षा जागृत हुई हो, 

उसका प्रयत्न बारम्बार आत्मोन्मुख होता रहता है । जिसप्रकार--जिसे देह में आत्मबुद्धि है, वह 

देह को अच्छा रखने के लिये दिन-रात प्रयत्न और चिंता करता रहता है; जिसे पुत्र का प्रेम है, वह 

पुत्र के लिये किस तरह झूरता है ?--खान-पान में चित्त नहीं लगता और ' मेरा पुत्र '--ऐसी झूरना 

निरंतर बनी रहती है | उसीप्रकार जिसे इस चैतन्यस्वरूप आत्मा की सच्ची प्रीति है, वह उसकी 

प्राप्ति के लिये दिन-रात झूरता है, अर्थात्‌ उसी में बारम्बार प्रयत्न करता रहता है... विषय-कषाय 

उसे नहीं रुचते... एक चैतन्य के अतिरिक्त अन्य, कहीं उसे चैन नहीं पड़ता... उसी का भावना 

भाता है, उसी की बात ज्ञानियों से पूछता है... उसी का विचार करता है । 

जिसप्रकार माता के वियोग में छोटा बच्चा झूरता है, उसे कहीं चैन नहीं पड़ता; कोई पूछे 

कि-तेरा नाम क्‍या है 7--तो कहता है कि 'मेरी माँ...' खाना दो तो कहता है कि--' मेरी 

माँ... !'--इसप्रकार एक ही झूरना चलती है... माता के बिना उसे कहीं चैन नहीं पड़ता... क्योंकि 

उसकी रुचि का पोषण माता की गोद में हुआ है । उसीप्रकार जिज्ञासु आत्मार्थी जीव की रुचि का 

पोषण एक आत्मा में ही हुआ है; मुझे आत्मस्वरूप की प्राप्ति कैसे हो--इसके अतिरिक्त अन्य कुछ 

उसे नही रुचता... दिन-रात वही चर्चा... वही रटना... उसी केलिये झूरना | देखो, ऐसी अंतरंग 

तीव्र आकाँक्षा जागृत हो, तब आत्मा की प्राप्ति होती है और जिसे एक बार आत्मा की प्राप्ति हो 

गई--अनुभव हो गया, वह सम्यक्त्वी भी फिर बारम्बार उसी के आनंद की कहानी-चर्चा- 

विचारणा और भावना करता है। “आत्मा का आनंद ऐसा... आत्मा की अनुभूति ऐसी... 

निर्विकल्पता ऐसी... ' इसप्रकार उसी की लगन लगी है । ज्ञान और आनंद ही मेरा स्वरूप है--ऐसा 

जानकर एक उसी की लौ लगी है, उसी में उत्साह है--अन्यत्र कहीं उत्साह नहीं है। ऐसी 

लगनपूर्वक ज्ञानानंदस्वरूप आत्मा की भावना से दृढ़ प्रयत्न से-अज्ञान छूटकर ज्ञाममय निजपद की 

प्राप्ति होती है । 

  

  

  

  

  

  

  

  

  

  

  

  

  

    

  

  

  

  

 



दिसम्बर : १९५७ :३७: 

नया प्रकाशन 

ज्ञानस्वभाव और ज्ेयस्वभाव 
यह जैनधर्म का महत्व पूर्ण तात्विक और प्रयोजनभूत ग्रन्थ है, जो तत्त्व जिज्ञासुओं के 

लिये सर्व समाधान रूप-अपूर्व दिव्य ज्ञानमय तत्त्वदृष्टि प्रगट करनेवाली महान चीज है। 

  

  

  जिसमें क्रमबद्धपर्याय के स्वरूप का विस्तारपूर्वक स्पष्टीकरण व विपरीत कल्पनाओं 

कानिराकरण है। 

सम्यक्‌ अनेकान्त गर्भित सम्यक्‌ नियतवाद [ जिसमें पुरुषार्थ, स्वभाव, काल, नियति 

और कर्म ये पंच समवाय और क्रमबद्ध के निर्णय में स्वसन्मुख होने का पुरुषार्थ तथा 

अनेकान्त है ।] 

अनेकान्त, निमित्त-उपादान, निश्चय-व्यवहार | 

द्रव्य-पर्याय संबंधी अनेकांत, अनेकांत का प्रयोजन | 

अनंत पुरुषार्थ | 

वस्तु विज्ञान अंक [ जिसमें प्रवचनसारजी गाथा ९९ ऊपर श्री कानजी स्वामी द्वारा 

प्रवचनों का सार है ।] 

आत्मा कौन है और कैसे प्राप्त हो ? - यह विषय में श्री प्रवचनसार शास्त्र में ४७ नयों 

द्वारा आत्मद्रव्य का वर्णन है, उस पर विशिष्ट प्रवचनों का सार [जिसमें नियतनय, 

अनियतनय, कालनय, अकालनय से आत्मद्र॒व्य का वर्णन है ।] पक्की बढ़िया जिल्द 

  

  

  

  

  

  सुंदर कागज वसुंदर टाइप में उत्तम छपाई, पत्र सं० ४००, 

मूल्य २॥ पोस्टेज अलग  



नया प्रकाशन 

सम्यग्दर्शन 
( दूसरी आवृत्ति ) 

जिसमें सम्यग्दर्शन कैसी अपूर्व-महान चीज़ है और कैसे प्राप्त हो 
- इस बात को लेकर जैनधर्म की तात्त्विक महानता और प्रयोजनभूत 

तत्त्वज्ञान स्पष्ट करके दर्शाये हैं, जो अवश्य पढ़ने योग्य हैं | विचारवान्‌ 

जीवों के लिये प्रथम कर्तव्य क्या है, सुखी कैसे बनें, वह समझने के लिये 

अमूल्य निधि है। 

  

    

पत्रसं० २७४ मूल्य १ ॥>) पोस्टेज अलग 

पता--जैन स्वाध्याय मंदिर ट्रस्ट 
सोनगढ़ ( सौराष्ट्र )  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
मूल में भूल ।।।).._ ज्ञानस्वभाव ज्ञेयस्वभाव २॥) 
श्री मुक्तिमार्ग Ie) Perea 8 IIE 

श्री अनुभवप्रकाश ॥) 56 द्वादशानुप्रेक्षा (स्वामि कार्तिकेयानुप्रेक्षा ) २) 
श्री पंचमेरु आदि पूजासंग्रह ।।।|). जैनतीर्थपूजा पाठ संग्रह 
समयसार प्रवचन भाग २ 41) कपड़े की जिल्द १॥०) 
समयसार प्रवचन भाग ३ ४॥) . भेदविज्ञानसार २) 
प्रवचनसार ५). अध्यात्मपाठ्संग्रह ५) 
अष्टपाहुड़ ३). समयसार पद्यानुवाद |) 
चिद्विलास १०). निमित्तनैमित्तिकसंबंध क्या है ? =) 
आत्मावलोकन १) ert II) 
मोक्षमार्ग-प्रकाशक की किरणें प्र». १।०). लघु जैन सिद्धांत प्रवेशिका =) 

द्वितीय भाग २) *आत्मधर्म मासिक ! लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-२-३-५- 

द्वितीय भाग IK) ६-७-८-१० वर्ष ३।।।) 
जैन बालपोथी |). शासन प्रभाव =) 

हिन्दी आत्मधर्म की फाइलें 
वर्ष १, २, ३, ५, ६, ७,, ८, १० यह आठ फाइलें एक साथ 
लेने वालों को ३०-०-० के बदले २०-०-० में दी जायेंगी। 

aa मिलने का पर 
अतिरिक्त स्वाध्याय ate [डाकव्यय ] सोनगढ़ (सौराष्ट्र)     
        
  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री जैन स्वाध्याय मंदिर ट्रस्ट के लिये--नेमीचन्द बाकलीवाल।

